
					Ĉi tiu paĝo ne estas provlegita

Estas glorega ponardoĵetisto kaj tiel kuraĝa?

Ĉiam ja dio lin sekvas kaj for de li metas la morton

Kaj ankaŭ nun lin Areso kvazaŭ mortema alsekvas!

Tial depaŝu vi, ĉiam per brust' renkontantaj Trojanojn. 605

Ke ne intencu vi diojn kontraŭbatali hodiaŭ."

  Tiel li diris, sed la Trojaviroj sin pli proksimigis

Kaj jam du virojn kuraĝajn kaj spertajn Hektoro mortigis,

Ambaŭ sur unu kaleŝo, Meneston kaj Anhialon.

Tiujn mortigojn bedaŭris la Telamonido Ajakso, 610

Li apudiĝis kaj ĵetis sian ponardon la kupran

Kaj Selagidon Amfion entrafis, kiu en Peso

Loĝis, havante riĉaĵojn kaj kampojn; sed tamen la sorto

Lin bataligis pro reĝo Priamo kaj la Priamidoj;

Lin nun la Telamonido Ajakso entrafis en zonon, 615

La ponardego longombra eniĝis en ventron malsupran;

Brue li falis sur teron, kaj kuris la glora Ajakso

Liajn armilojn forpreni, sed ĵetis Trojanoj ponardojn

Akrajn kaj brilajn, -- en lian ŝildon tre multaj eniĝis.

Li per piedo supraŝis la viron kaj la ponardegon 620

Kaptis de l' korpo, sed li la belegan armaĵon ne povis

Preni de l' ŝultroj, ĉar lin ĉirkaŭŝutis de ĉie sagaro;

Timis li ke la fieraj Trojanoj lin povos ĉirkaŭi

Kaj, grandonombraj, kuraĝaj lin per ponardegoj atakos.

Kiel ajn granda li estis, potenca kaj multglorigita 625

Tamen li devis depaŝi pro la grandegeco de l' aro.

  Tiel ili laboris en la terurega batalo

Dum Tlepolem' Heraklido, viro grandkreska kaj forta

Al Sarpedono la dia pro sorto malbona puŝiĝis.

Sed kiam ili kunvenis, la viroj kurintaj renkonten, 630

Ili -- la filo kaj nepo de Zeŭso la nubkolektulo --

La Heraklid' Tlepolemo eldiris l' unua la vortojn:

  "Kio devigis vin, ho Sarpedon', konsilisto Likia,

Tien ĉi veni tremadi, fremdulo pri l' arto batali?

Nur mensoguloj vin nomas ido de Zeŭso tondranta 635

Ĉar vi tio malsuperas tiujn virojn gloregajn,

Kiuj de Zeŭso naskiĝis en tempo de homoj antaŭaj.

Oni rakontas ke tia estis la viro Heraklo,

